
banaka)

Capital Requirements Regulation (Regulatorni okvir o kapitalnim zahtjevima)
European Banking Authority (Evropsko nadzorno tijelo za bankarstvo)
European Central Bank (Evropska centralna banka)

European Green Deal (Evropski zeleni plan)

Environmental, social and governance (Okolisni, socijalni i upravljacki)
European Union (Evropska unija)

Federacija Bosne i Hercegovine

Green Agenda for the Western Balkans (Zeleni plan za Zapadni Balkan)
Green House Gases (Staklenicki plinovi)

National Determined Contributions (Nacionalno utvrdeni doprinosi)
Supervisory Review and Evaluation Process (Postupak nadzorne provjere i
ocjene)

United Nations Framework Convention on Climate Change (Okvirna
konvencija Ujedinjenih nacija o klimatskim promjenama)



Pojmovnik

Strateski prioriteti o upravljanju i nadzoru rizika povezanih sa klimatskim promjenama i
okolisnim rizicima za period 2023.-2025. godina u bankarskom sektoru (u daljnjem tekstu:
Strategija) sadrze niz pojmova povezanih s rizicima od klimatskih promjena i okoliSnim
rizicima, te odrzivim finansiranjem:

1)

2)

3)

4)

5)

6)

7)

8)

9)

Finansijski rizici povezani s klimom su potencijalni rizici koji mogu nastati usljed
klimatskih promjena ili iz nastojanja da se ublaze klimatske promjene, njihov povezani
utjecaj i njihove ekonomske i finansijske posljedice.
Okolisni, socijalni i upravljacki (ESG) rizici oznaCavaju vjerovatnocu gubitaka ili
dodatnih troskova, ili gubitak planiranih prihoda, ili gubitak reputacije finansijske
institucije zbog negativnog finansijskog utjecaja sadasnjih ili buduc¢ih faktora ESG-a na
druge ugovorne strane i njihovu imovinu.
Globalno zagrijavanje je procijenjeno povecanje globalne srednje temperature povrsine
Zemlje u odnosu na 30-godisnji prosjek, ili 30-godisnje razdoblje sa srediStem na odredenu
godinu ili deceniju, izraZzeno u odnosu na predindustrijske nivoe, ako nije drukdije
navedeno. Kada je rije¢ o 30-godisnjim periodima koji obuhvataju prosle i buduce godine,
pretpostavlja se da ¢e se nastaviti sadasnji viSedecenijski trend zagrijavanja.
GHG su plinoviti sastavni dijelovi atmosfere, kako prirodni tako i antropogeni (povezani
s ljudima), koji apsorbuju i emituju zracenje na odredenim valnim duzinama unutar spektra
toplinskog infracrvenog zrac¢enja koje emituju Zemljina povrSina, sama atmosfera i oblaci.
To svojstvo uzrokuje efekat staklenika. H,O, CO2, N2O, CH4 i O3 su primarni staklenicki
plinovi Zemljine atmosfere.
Manipulativni zeleni marketing oznacava obmanjivanje klijenata, investitora i drugih
ekonomskih subjekata o upotrebi posudenih ili uloZenih sredstava o namjerama finansijske
institucije da postigne ciljeve odrzivog razvoja uzimajuéi u obzir ESG faktore s ciljem
trazenja povlaStenog tretmana ili finansijskih uslova od investitora, zajmoprimaca ili
klijenata.
Fizicka opasnost je potencijalni nastanak prirodnog ili ljudskim djelovanjem izazvanog
fizickog dogadaja ili trenda ili fizickog utjecaja koji moze uzrokovati gubitak Zivota,
povredu ili druge utjecaje na zdravlje, kao i oStecenje i gubitak imovine, infrastrukture,
sredstava za izdrzavanje, pruzanja usluga, ekosistema i prirodnih resursa. U ovoj Strategiji,
pojam opasnost odnosi se na fizicke dogadaje ili trendove povezane s klimom ili njihove
fizicke utjecaje.

Fizicki rizici su ekonomski troSkovi i finansijski gubici koji proizilaze iz povecanja

ozbiljnosti i ucestalosti:

a) Ekstremnih vremenskih dogadaja povezanih s klimatskim promjenama (ili ekstremnih
vremenskih dogadaja), kao Sto su toplotni valovi, klizista, poplave, Sumski pozari i
oluje (4. akutnih fizickih rizika),

b) Dugoroc¢nijih postepenih klimatskih promjena, kao Sto su promjene padavina,
ekstremne vremenske promjene, zakiseljavanje okeana, porast nivoa mora i prosjecnih
temperatura (tj. hroni¢nih fizickih rizika ili hroni¢nih rizika),

c) Indirektnih utjecaja klimatskih promjena kao $to je gubitak usluga ekosistema (npr.
dezertifikacija, nestasica vode, degradacija kvaliteta tla ili morske ekologije).

Neupotrebljiva imovina je imovina koja u odredenom trenutku prije kraja njenog

ekonomskog vijeka vise nije u stanju da ostvaruje ekonomski povrat kao rezultat promjena

povezanih s prelaskom na niskougljicnu ekonomiju.

Odrzivi razvoj oznacava dugotrajni ekonomski prosperitet koji je manje zavisan od

koriStenja ogranic¢enih resursa i eksploatacije okolisa, kao i koji je socijalno inkluzivniji i

ukljucuje medusobno usko povezane ESG aspekte.



10) Prijelazni rizik (rizici prelaska) na model niskouglji¢ne ekonomije odnosi se na finansijski
gubitak banke koji moze proizaci, direktno ili indirektno, iz procesa prilagodavanja prema
ostvarenju niskouglji¢ne i ekoloski odrzivije ekonomije.

11) Taksonomija ekonomskih djelatnosti oznacava sistem klasifikacije u kojem se utvrduje
lista ekoloski odrzivih ekonomskih djelatnosti i pragova pomocu kojih se moze jasno
odrediti koja ekonomska djelatnost je u skladu s odrzivim razvojem, okolisnim ciljevima i
principima odrzive ekonomske djelatnosti. Takva taksonomija pomaze investitorima,
emitentima i promotorima projekata da se usmjere na prelazak na niskouglji¢nu i resursno
efikasniju ekonomiju koja je otporna na rizike, kao i olakSava sistem objave informacija
povezanih s klimom.



1. Uvod

Klimatske promjene i tranzicija na zelenu, manje uglji¢no intenzivnu ekonomiju su procesi koji
imaju veliki utjecaj na privrednu aktivnost, a time i na finansijski sistem svake zemlje. Rizici
povezani sa klimatskim promjenama i okoli$ni rizici postaju sve relevantniji za banke i njihovo
poslovno okruZenje, te se isti moraju uzeti u obzir u procesu upravljanja rizicima. Uloga
Agencije za bankarstvo Federacije Bosne i Hercegovine (u daljnjem tekstu: Agencija) je da
osigura da su banke spremne adekvatno odgovoriti na izazove uzrokovane klimatskim
promjenama, pri tom preuzimaju¢i proaktivnu ulogu u izgradnji otpornosti banaka na
finansijske rizike u nastajanju, koji proizilaze iz klimatskih promjena, te sposobnosti da podrze
prelazak na prihvatljivu stopu emisija na nivou ekonomije, a u okviru nadleznosti propisanih
Zakonom o bankama i Zakonom o Agenciji za bankarstvo FBiH.

Uzimajuéi u obzir da je jedan od strateskih ciljeva Agencije priblizavanje EU regulativi i
medunarodnim principima u svim oblastima supervizije i restrukturiranja banaka, odnosno
odrzavanje ekvivalencije regulatornog okvira sa istim u EU, te prate¢i trendove i deSavanja u
segmentu razvoja supervizorskog i regulatornog okvira EU, pripremljen je dokument Strateski
prioriteti o upravljanju i nadzoru rizika povezanih sa klimatskim promjenama i okolisnim
rizicima u bankarskom sektoru za period 2023.-2025. godina (u daljnjem tekstu: Strategija).
Isti ima za cilj definisati aktivnosti Agencije u planiranom periodu koje ne podsti¢u finansijske
tokove banaka prema zelenijim investicijama, ve¢ nastoje osigurati da banke pravilno utvrduju,
upravljaju, kontroliSu i izvjeStavaju o rizicima povezanim sa klimatskim promjenama i
okoli$nim rizicima kojima su izloZene ili bi mogle biti izlozene.

Strategijom se utvrduju principi na kojima pociva mapa puta i konkretne mjere koje ¢e se
provesti u Cetiri oblasti: regulatorne mjere, procjena rizika, nadzor i medunarodna saradnja, u
periodu od 2023.-2025. godine. Agencija ocekuje da ¢e se mjerama predvidenim Strategijom
znacajno poboljsati razumijevanje i upravljanje klimatskim rizicima od strane banaka.

Agencija ¢e ocijeniti optimalne nacine implementacije regulatornih i nadzornih zahtjeva koji
se odnose na rizike povezane sa klimatskim promjenama i okoliSnim rizicima, a u odnosu na
vazece propise u FBiH, uzimajudi u obzir stepen razvijenosti finansijskog trzista, karakteristike
i specifi¢nosti u pruzanju finansijskih usluga, te napredak BiH na putu ka ¢lanstvu u EU.

2. Relevantnost u kontekstu BiH

Jasan medunarodni konsenzus o potrebi da se negativan utjecaj klimatskih promjena svede na
najmanju mjeru, kako kroz mjere za ublazavanje, tako i kroz mjere za prilagodavanje,
prihvatila je i BiH, kao zemlja potpisnica mnogih medunarodnih sporazuma i inicijativa. BiH
je postala ugovorna strana UNFCCC-a 6. decembra 2000. godine, a Protokol iz Kjota
ratificirala je 16. aprila 2007. godine. Potpisan je i Pariski sporazum o klimatskim promjenama
u decembru 2015. godine, kojim se nastoji ograniciti povecanje globalne temperature, idealno,
na 1,5 stepeni celzijusa. Prvi korak u operacionalizaciji tih obaveza BiH je poduzela u 2016.
godini podnoSenjem svojih Nacionalnih utvrdenih doprinosa (NDC) UNFCCC-u, koji ¢e
pomo¢i u rjesavanju problema globalnog zagrijavanja, a odnose se na smanjenje emisija GHG-
a za 33,2% do 2030. godine, te za skoro 66% do 2050. godine, u odnosu na nivoe iz 1990.
godine. Isti su revidirani u 2021. godini, te ukljucuju:
= povecane ciljeve smanjenja emisija do 2030. godine za 50% s naglaskom na kljuc¢ne sektore
u zemlji: elektroenergetski, sektor daljinskog grijanja, gradevinarstvo, industriju, transport,
Sumarstvo, poljoprivredu i otpad;



= komponentu prilagodavanja na klimatske promjene, s najvise intervencija u sektorima
ranjivim na klimatske promjene poput poljoprivrede, vodnih resursa, Sumarstva,
energetike, turizma, bioraznolikosti i zdravlja ljudi;

= znacajnu dekarbonizaciju ekonomije, posebno u elektroenergetskom sektoru.

Pored navedenog, BiH podnosi svoje nacionalne izvjestaje i dvogodisnje izvjestaje o emisijama
staklenickih plinova. Obaveze BiH u oblasti zastite okolisa su pracene strategijom EU-a,
obzirom da je BiH podnijela zahtjev za ¢lanstvo 2016. godini. BiH je jedna od 6 zemalja
Zapadnog Balkana koje su potpisale Sofijsku deklaraciju (novembar 2020. godine), u kojoj su
zemlje priznale Evropski zeleni plan (EGD), kao kamen temeljac za Zeleni plan za Zapadni
Balkan (GAWB). Navedeni Plan ukljucuje obaveze koje se odnose na ublazavanje i
prilagodavanje klimatskim promjenama, a koje podrazumijevaju: klimu, energiju i mobilnost,
kruznu ekonomiju, uklanjanje onecis¢enja, odrzivu poljoprivredu i proizvodnju hrane i
bioraznolikost. Klimatske promjene povecat ¢e rizik i ozbiljnost prirodnih katastrofa u BiH, a
u pojedinim ekonomskim sektorima (poljoprivreda i Sumarstvo, vodoprivreda, gradevinski
sektor, transport, industrija i turizam) primjetan je utjecaj istih, koji se moZe intenzivirati u
narednom periodu. Takoder, navedeni sektori mogu biti dodatno izloZeni novim propisima i
tehnoloskim promjenama, koje ¢e BiH trebati uvesti radi preuzetih obaveza prema EU-a i
medunarodnih obaveza.

Iako drzavna taksonomija jo§ uvijek nije izradena, klimatska pitanja pokrivaju razlicite
institucije u zemlji, kako na drzavnom, tako i na entitetskom nivou. Uvazavaju¢i navedeno,
Agencija je u prethodnom periodu intenzivirala svoje aktivnosti u ovoj oblasti, a ova Strategija
je inicijalni korak u uklju¢ivanju rizika povezanih sa klimatskim promjenama i okoli$nih rizika
u bankarski sektor.

3. Aktivnosti Agencije za bankarstvo FBiH vezane za klimatske promjene i okoliSne
rizike

Finansijski sektor ¢e imati vaznu ulogu u olakSavanju prelaska na novi model odrzivog rasta
koji je inkorporiran u NDC i EGD, te u minimiziranju utjecaja fizickih opasnosti pravilnim
utvrdivanjem i implementacijom u svom okviru rizika. Obzirom na dominantnu ulogu koju
ima bankarski sektor u finansijskom posredovanju, banke mogu imati klju¢nu ulogu u
ekologizaciji finansijskog sektora. Utvrdivanje puta prelaska ka odrzivijoj ekonomiji i
uskladivanje s PariSkim sporazumom nije zadatak za bankarske supervizore, niti je to
definisanje sistema klasifikacije (taksonomije) ekonomskih djelatnosti za koje bi se trebalo
utvrditi da su zelene ili odrzive. Nacionalne ciljeve i strategije trebaju utvrditi druge drzavne i
entitetske institucije. Medutim, rizici povezani sa klimatskim promjenama i okolisni rizici
mogu rezultirati fiziCkim i prijelaznim rizicima, koji bi mogli utjecati na sigurnost i snagu
pojedinacnih banaka i imati Sire posljedice za finansijsku stabilnost bankarskog sektora. Kako
bi upravljala finansijskim rizicima povezanim s klimatskim promjenama i okoliSem u
bankarskom sektoru, osnovni cilj Agencije je da osigura da banke pravilno utvrduju, upravljaju,
mjere i kontroliSu ove rizike. Uloga Agencije nije aktivno podsticanje finansijskih tokova
prema odrzivijim investicijama, ve¢ izrada regulatornog i supervizorskog okvira za
osiguravanje da banke pravilno pristupaju rjesavanju klimatskih rizika.

Analiza izlozenosti bankarskog sektora prijelaznom riziku pokazuje da je jedna Cetvrtina
ukupnih kredita privatnom sektoru (25,5% u FBiH) data klimatski osjetljivim ekonomskim
sektorima, naro€ito gradevinarstvu (6,7%), transportu (6,3%), fosilnim gorivima (5,3%) i u
manjoj mjeri komunalnim uslugama, energetski intenzivnim industrijama i poljoprivredi
(kombinovani ponder manji od 10%). Profil klimatskog rizika BiH iz 2021. godine koji je



izradila Svjetska banka, pokazao je da ¢e projicirane klimatske promjene uciniti BiH sve
ranjivijom na prirodne opasnosti: suse, toplotne valove, obilne padavine, klizista i poplave.
Procjene su da nepogode povezane s vremenskim prilikama izazivaju ekonomske gubitke do
1,5% BDP-a godis$nje za region. Vise od 20% teritorije BiH sklono je poplavama, koje u
prosjeku godisnje uticu na oko 100.000 ljudi i oko 1,2 milijarde KM u BDP-u. Planinski reljef,
zastarjela infrastruktura i visoka stopa urbanizacije pogorSavaju ranjivost na zemljotrese i
klizista. Navedeni fizicki rizici ¢e indirektno, kroz stanovnistvo i privredna drustva, utjecati na
profil rizi¢nosti bankarskog sektora, te potencijalno prouzrokovati znacajan utjecaj na kreditni
rizik, trzi$ni, operativni i rizik likvidnosti bankarskog sektora.

Izlozenost bankarskog sektora rizicima povezanim sa klimatskim promjenama i okoli$nim
rizicima je jedan element koji je relevantan za finansijsku stabilnost bankarskog sektora. Drugi
element je pripremljenost banaka da prepoznaju, ukljuce i upravljaju tim rizicima i
izlozenostima. Agencija je u prethodnom periodu provela pregled stanja sadasnjih praksi
upravljanja klimatskim i okoli$Snim rizicima u bankarskom sektoru FBiH kroz sveobuhvatni
Upitnik o klimatskim i ekoloSkim rizicima. Analiziraju¢i dostavljene podatke i informacije,
zakljuCeno je da su banke u FBiH svjesne postojanja navedenih rizika, ali da je napredak u
ovom segmentu jos$ uvijek na niskom nivou. Odredene banke su razvile ,,zelene proizvode i
prakse pod utjecajem medunarodnih finansijskih institucija. Posebno su istaknuti znacajni
nedostaci u pravnom i regulatornom okviru, kao i potreba za znac¢ajnim unapredenjem praksi
upravljanja i rukovodenja. Informacioni sistemi veéine banaka jo§ uvijek nisu prilagodeni
potrebama za pravovremeno evidentiranje, pracenje i izvjeStavanje sa aspekta rizika povezanih
sa klimatskim promjenama i okoli$nim rizicima.

Sve navedeno, kao i potencijalni utjecaj na kapital i kapitalne zahtjeve u slu¢aju materijalizacije
ovihrizika, predstavlja osnov i razlog usvajanja ove Strategije. Ista je zasnovana na 10 principa
za postupanje s klimatskim rizicima, na kojima poc¢iva mapa puta i konkretne mjere koje ¢e se
provesti u periodu od 2023.-2025. godine:

Poveéano razumijevanje klimatskih
rizika od strane Agencije kao
zajednicki cilj

Potreba za pracenjem rada evropskih i
medunarodnih organizacija

Strategija treba uzeti u obzir ulogu
Agencije u skladu sa zakonskim
propisima

Agencija nece direktno ili indirektno
usmjeravati finansijske tokove ka
zelenim investicijama

Potreba za postepenim i iterativnim
pristupom

Ukljucivanje u regulatorni okvir ¢e biti
progresivno i za pocetak zasnovano na
principima

Kontinuirani angazman sa
medunarodnim i regionalnim
organizacijama

Saradnja sa drugim drzavnim i
entitetskim organima, institucijama i
tijelima

Socijalizacija Strategije

Integrisanje procjene klimatskih rizika
u postoje¢e mehanizme, alate i
supervizorske procedure

YoXoXoXe



Aktivnosti predvidene ovom Strategijom svrstane su u Cetiri grupe:

= REGULATORNE MJERE - ukljucuju pripremu i donoSenje podzakonskih akata za
upravljanje klimatskim i okoli$nim rizicima, a mogu ukljucivati i druge aktivnosti, kao $to
je npr. izmjena postoje¢ih propisa o internom procesu procjene adekvatnosti kapitala,
internom upravljanju i upravljanju rizicima i sl..

= AKTIVNOSTI PROCJENE - obuhvataju aktivnosti procjene i detaljnog razumijevanja
izlozenosti banaka rizicima povezanim sa klimatskim promjenama i okoliSnim rizicima
koriStenjem analize scenarija i, prema potrebi, testiranja otpornosti na stres.

= SUPERVIZORSKE MJERE koje obuhvataju aktivnosti Agencije nakon donosenja
podzakonskih akata i/ili drugih propisa, a koje se odnose na poduzimanje mjera potrebnih
za procjenu uskladenosti banaka s novim zahtjevima, azuriranje SREP-a i drugih
metodologija procjene koje supervizori koriste u svom svakodnevnom radu.

* MJERE U POGLEDU ZNANJA/SARADNJE - ukljucuju eventualne aktivnosti
odrzavanja konferencija i radionica o rizicima povezanim sa klimatskim promjenama i
okoli$nim rizicima, kao i saradnja s drugim drZzavnim i entitetskim tijelima nadleZznim za
politike odrzivosti zemlje i uceSée u regionalnim i medunarodnim forumima radi
prosirivanja strucnosti i znanja u tim oblastima.

4. Regulatorne inicijative za finansijske rizike povezane sa klimatskim promjenama i
okoliSnim rizicima

Klimatske promjene su globalni problem koji se pokusava rijesiti smanjenjem emisija CO; i
GHG, prvenstveno u energetskom sektoru, manjom potrosnjom fosilnih goriva (termalnog
uglja, nafte i plina) ili zamjenom fosilnih goriva obnovljivim/alternativnim izvorima energije.
Mjere politike koje se poduzimaju Sirom svijeta rezultuju fizickim i prijelaznim rizicima za
banke i druge finansijske institucije, koji mogu uzrokovati direktne ili indirektne gubitke.
Stroge mjere, tehnoloski razvoj ili preferencije potrosaca koje se brzo mijenjaju, mogu dovesti
do gubitka vrijednosti odredene imovine (neupotrebljiva imovina), §to ¢e utjecati na djelatnost
banke (prijelazni rizici). U tom kontekstu, bonitetni regulatori i supervizori poduzimaju
odluc¢ne mjere s dvostrukim ciljem: (i) osiguravanje da banke pravilno razumiju, upravljaju,
utvrduju i kontrolisu klimatske rizike kojima su izlozene i (ii) da su supervizori u stanju
pravilno mjeriti profil rizika povezanih sa klimatskim promjenama i okoli$nim rizicima.

Regulatorna i nadzorna tijela poduzela su visestruke mjere u ovoj oblasti. Engleska centralna
banka bila je prva institucija koja je u aprilu 2019. godine izdala Smjernice o upravljanju
rizicima od klimatskih promjena u banci. Veoma vazna prekretnica dosSla je s objavom
sveobuhvatnog Vodica o klimatskim i okoliSnim rizicima u novembru 2020. godine od strane
ECB-a. Takoder, drugi supervizori u EU izdali su svoja oc¢ekivanja i/ili preporuke o upravljanju
tim rizicima. BCBS je izdao kona¢nu verziju svojih Principa djelotvornog upravljanja i nadzora
nad klimatskim rizicima u junu 2022. godine.

Regulatorna tijela napreduju i u ukljucivanju klimatskih rizika i, u Sirem smislu, ESG rizika u
SREP. Rad evropskih tijela na SREP-u je kljucan za BiH, obzirom da se supervizorski i
regulatorni okvir u BiH uskladuje sa istim u EU. Regulatorne i nadzorne institucije unapreduju
i svoje metode za mjerenje izlozenosti finansijskih institucija klimatskim rizicima, kroz analize
scenarija i testove otpornosti na stres, uvazavaju¢i duzi vremenski horizont (jer se ocekuje da
¢e se najdublji negativni utjecaji klimatskih rizika desiti u srednjem ili dugom roku).
Regulativom se od banaka trazi da vrSe bonitetna objavljivanja o odrzivosti. U EU-u se
Uredbom CRR od banaka zahtijeva da u okviru stuba III vrSe objavljivanja kvantitativnih i
kvalitativnih informacija o klimatskim rizicima, radi omogucéavanja investitorima da



procjenjuju izlozenost banaka klimatskim rizicima i prakse upravljanja istim. Manji napredak
ostvaren je u integraciji klimatskih rizika u bonitetni okvir za kapitalne zahtjeve, te je jos uvijek
prerano razmatrati nacin na koji se ukljucivanje tih rizika moze usmjeriti prema
standardizovanom pristupu za izracunavanje kapitalnih zahtjeva.

4.1. Taksonomije i druge regulatorne inicijative

Ekonomski subjekti, ukljucujuéi banke, trebali bi imati jasan i zajednicki okvir za utvrdivanje
kriterija na osnovu kojih se ekonomska djelatnost definiSe kao zelena ili odrziva (zelena
taksonomija). U nedostatku zajednickog okvira, banke ¢e trebati koristiti svoje sopstvene
definicije odrzivih/zelenih djelatnosti, izbjegavaju¢i rizik od manipulativhog zelenog
marketinga, pri cemu banke mogu procjenjivati odrzivost svojih portfolija. Definisanje zelene
taksonomije nije u okviru ovlastenja Agencije, buduc¢i da drZzavna klasifikacija odrzivosti
ekonomskih djelatnosti ne¢e utjecati samo na nadzirane institucije, ve¢ i na mnoge druge
ekonomske subjekte, ukljucujuci nefinansijska drustva i subjekte javnog sektora. Agencija ¢e
biti na raspolaganju za saradnju s nadleznim tijelima i organima BiH koji su odgovorni za
izradu zelene taksonomije i pripadajuc¢ih zahtjeva za objave.

U kontekstu Sofijske deklaracije iz 2020. godine i brze pojave Zelene taksonomije EU-a kao
globalnog zlatnog standarda za klasifikaciju ekonomskih djelatnosti, Evropska taksonomija
brzo postaje glavna referenca u zemljama Zapadnog Balkana. Zelenu taksonomiju EU-a
izradila je Evropska komisija u okviru Odrzivog akcionog plana EU-a, kojim se podrzavaju
ambiciozni klimatski i energetski ciljevi EU-a da smanji emisije stakleniCkih plinova na nultu
neto stopu emisija ugljika do 2050. godine i da prepolovi emisije do 2030. godine.
Sveobuhvatni cilj navedene taksonomije je da omoguci investitorima, privrednim druStvima,
emitentima i promoterima projekata tranziciju na niskouglji¢nu, otpornu i resursno efikasnu
ekonomiju, te da sluzi kao izvjesStajni okvir za novu uredbu EU-a o objavama investitora,
drustava i banaka povezanim s klimom.

4.2. Izlozenost banaka rizicima povezanim sa klimatskim promjenama i okoliSnim
rizicima

4.2.1. Utvrdivanje glavnih rizika povezanih sa klimatskim promjenama i okoliSnim
rizicima

Banke su izloZene finansijskim rizicima povezanim s klimatskim promjenama kroz dva klju¢na
kanala: fizicke rizike i prijelazne rizike. FiziCki rizici proizilaze direktno iz klimatskih
promjena, dok prijelazni rizici proizilaze iz odgovora kreatora politika, inovatora ili potrosaca,
s ciljem sprecavanja i/ili borbe protiv klimatskih promjena.

Fizic¢ki rizici odnose se na efekte kako rasta temperatura, tako i ekstremnih vremenskih
dogadaja, koji postaju sve ¢esci, te se mogu podijeliti na akutne i hronic¢ne rizike. Akutni rizici
su iznenadni kratki 1 teski dogadaji koji imaju znacajan negativan utjecaj (suse, toplotni valovi,
cikloni, oluje, itd.). Hroni¢ni rizici odrazavaju ekoloske uslove koji se kontinuirano
pogorsavaju (porast nivoa mora, povecanje prosjecnih temperatura, smanjenje padavina, itd.).

Prijelazni rizici odraZavaju potencijalne gubitke s kojima se banke mogu suociti zbog novih
propisa i politika, tehnoloskog razvoja i preferencija klijenata, usljed procesa prelaska na
odrziviju, manje uglji¢no intenzivnu ekonomiju.

Takoder, postoji i izloZenost rizicima od odgovornosti ili sudskih sporova, koji se sve vise
smatraju potkategorijom fizickih i prijelaznih rizika, a nastaju kao rezultat trazenja nadoknade

gubitaka koje su pretrpjeli fizicka lica ili poslovni subjekti, zbog gore navedenih fizickih ili
prijelaznih rizika povezanih s klimatskim promjenama, ili zahtijeva za naknadu Stete zbog
utjecaja koji su djelatnosti subjekta imale na okolis.

Osnovne karakteristike rizika povezanih sa klimatskim promjenama i okoliSnim rizicima je da

su:

a) sistemski i utjecati ¢e na svakog potrosaca, svako drustvo, u svim sektorima i svim
geografskim podrucjima;

b) istovremeno neizvjesni, a ipak predvidljivi. Tacna kombinacija fizickih i prijelaznih
rizika koja ¢e nastati je neizvjesna, ali se €ini o€itim da ¢e se ili nastaviti sadasnjim putem
emisija i suoCiti se s vec¢im fizickim rizicima ili ¢e se promijeniti pristup smanjenjem
emisija i suociti se s ve¢im prijelaznim rizicima,

c) veliCina i ravnoteza buducih rizika s kojima se suocavamo bit ¢e odredene mjerama koje
po¢nemo poduzimati sada.

4.2.2. IzloZenost bankarskog sektora fizickim rizicima

BiH je izlozena riziku od prirodnih katastrofa, koje uticu na razli¢ite ekonomske sektore i
zdravlje ljudi. U 2014. godini, do tada nevidene koli¢ine padavina pogodile su 25%
stanovnistva, uzrokujuéi ozbiljne poremecaje u ekonomiji, s rijenim poplavama koje su
potopile poljoprivredna zemljista i 81 opéinu. To je izazvalo vise od 3.000 klizista, uti¢uéi na
skoro 15% BDP-a. Glavni sektori koji ¢e biti pogodeni klimatskim promjenama i fizickim
rizicima su sektor poljoprivrede, gradevinski sektor, sektor vodosnabdijevanja i energetski
sektor.

Kada je rije¢ o bankama, smatra se da fizicki rizici utjeCu na rast kreditnog, trziSnog,
likvidnosnog i operativnog rizika. Ukoliko Stete od fizickih rizika nisu osigurane, banke se
mogu suoCiti s povecanim kreditnim rizicima. Fizic¢ki rizici mogu negativno utjecati na
dostupnost novcanih tokova klijenata banaka, smanjuju¢i njihova finansijska sredstva i
negativno uticuci na depozite banaka. Osim toga, ukoliko pruzatelji finansiranja (profesionalni
investitori, medunarodne finansijske institucije itd.) smatraju da banke materijalno znacajno
podlijezu rizicima povezanim sa klimatskim promjenama i okoliSnim rizicima, mogu se
suzdrzati od pruzanja izvora finansiranja. Povecanje ucestalosti ekstremnih vremenskih
dogadaja moglo bi utjecati i na makrockonomske uslove kroz trajno oSteéenje drzavne
infrastrukture i oslabiti osnovne faktore kao Sto su ekonomski rast, zaposlenost i inflacija.
Ekstremni vremenski dogadaji mogli bi utjecati i na kontinuitet poslovanja, ukljucujuéi mreze
poslovnica, urede, infrastrukturu, procese i radnike, te bi se mogle povecati cijene ulaznih
materijala poput energije, vode i osiguranja.

Vezano za prijelazne rizike, reputacijski rizik mogao bi, takoder, proiza¢i iz promjena
raspolozenja medu klijentima i povecanja paznje i nadzora od strane drugih zainteresovanih
strana nad odgovorom bankarskog sektora na klimatske promjene. Osim toga, ¢es¢i sudski
sporovi vezani za pitanja okoliSa mogu izloziti banke dodatnim troSkovima.

5. StrateSke aktivnosti Agencije o upravljanju i nadzoru rizika povezanih sa klimatskim
promjenama i okoli$nim rizicima

Predvidene aktivnosti Agencije u periodu 2023.-2025. godina, u skladu sa ovom Strategijom i

predvidenim kategorijama aktivnosti, date su u nastavku u skracenom obliku, a iste obuhvataju
pregled najrelevantnijih aspekata svake od glavnih aktivnosti i mjera Agencije.

5.1. Opsti pregled aktivnosti obuhvacenih Strategijom

Nacrt drugih podzakonskih
Regulatorne akata za upravljanje

Podzakonski akti za upravljanje klimatskim i okoli$§nim rizicima

za druge subjekte bankarskog sistema/ Izragadrugih potencijalnih

mjere klimatskim i okoliSnim . . propisa
s Izvjestavanje
rizicima
Aktivnosti P » iy . o ] .
. _ Top-down Vjez‘:ba/Prlprem’a;t metodologije za izvodenje “Bottom-up” stres test
procjene bottom-up” stres testa
Banke vrse samoprocjenu Azuriranje supervizorskih metodologija/Pregled planova i
Supervizorske uskladenosti sa podzak. akt. povratne informacije bankama/ Horizontalni pregled upravljanja Definisanje izvjestajnih
mjere za uprav. klim. i okol. klimatskim rizicima u bankarskom sektoru/Diskusija o obrazaca/On-site kontrole
rizicima klimatskom riziku na EU koledzima/AZuriranje SREP-a
Mjere u Klimatska konferencija/ Medunarodni angazman/Nacionalna rasprava/ Druga klimatska . .
) N . Medunarodni angazman/
pogledu Medunarodni angazman/ konferencija

. : ) Nacionalna rasprava
znanja/saradnje Nacionalna rasprava




6. Zakljucak

Uzimajuci u obzir da je jedan od strateskih ciljeva Agencije uskladivanje sa dinami¢nom EU
regulativom i medunarodnim principima u svim segmentima supervizije, odnosno regulative
banaka, te odrzavanje ekvivalencije regulatornog okvira sa istim u EU, pripremljen je Strateski
dokument o upravljanju i nadzoru rizika povezanih sa klimatskim promjenama i okoliSnim
rizicima u bankarskom sektoru. Strategija predstavlja mapu puta u aktivnostima koje ¢e
Agencija poduzeti u periodu 2023.-2025. godina s ciljem znacajnog poboljSanja razumijevanja
i upravljanja rizika povezanih sa klimatskim promjenama i okoliSnim rizicima od strane
banaka. Ista ima za cilj definisati aktivnosti Agencije u planiranom periodu koje ne podsticu
finansijske tokove banaka prema zelenijim investicijama, ve¢ nastoje osigurati da banke
pravilno utvrduju, upravljaju, kontrolisu i izvjeStavaju o rizicima povezanim sa klimatskim
promjenama i okoliSnim rizicima kojima su izlozene ili bi mogle biti izlozene.

Agencija ima mandat da procijeni nacin na koji se rizici povezani sa klimatskim promjenama
i okoli$ni rizici mogu ukljuciti u tri stuba bonitetnog nadzora. U okviru nadzornog dijaloga
Agencija ¢e komunicirati sa bankama o ocekivanjima i obavezama vezanim za postupanje
banaka. U planiranom razdoblju izvrsiti ¢e se izrada podzakonskog okvira, te nastaviti razvijati
nadzorni pristup upravljanju rizicima povezanim sa klimatskim promjenama i okolisnim
rizicima.

Strategija Agencije moze se revidirati kroz redovne procese poslovnog planiranja u Agenciji,
te uskladivati sa eventualnim vanrednim regulatornim mjerama i aktivnostima usljed
izmijenjenih okolnosti.

Agencija za bankarstvo Federacije BiH

